
INNOVATSION EKOTIZIMDA 
FAN–TA’LIM–ISHLAB CHIQARISH 
INTEGRATSIYASINING IQTISODIY JIHATLARI

Uzaydullayev Sherzod Shukurullayevich 
Guliston davlat universiteti dotsent
Iqtisodiyot fanlari bo‘yicha falsafa doktori (PhD)
ORCID: 0009-0002-0212-0754
E-mail: sherzodbek.uz1986@mail.ru 

Annotatsiya. Mazkur maqolada innovatsion ekotizim sharoitida fan, ta’lim va ishlab chiqarish o‘rtasidagi integratsiyaning 
iqtisodiy jihatlari hamda uning innovatsion rivojlanishga ta’siri tahlil qilingan. Xorijiy davlatlar tajribasi asosida mazkur uch 
yo‘nalishning o‘zaro hamkorligi innovatsion mahsulotlar yaratish, ilmiy ishlanmalarni amaliyotga joriy etish, texnologiyalar 
transferini jadallashtirish va milliy iqtisodiyotning raqobatbardoshligini oshirishdagi o‘rni yoritilgan. Shuningdek, innovatsion 
ekotizimni rivojlantirish, fan–ta’lim–ishlab chiqarish integratsiyasini mustahkamlash, ilmiy ishlanmalarni tijoratlashtirish 
hamda innovatsion infratuzilma faoliyati samaradorligini oshirishga qaratilgan ilmiy-amaliy taklif va tavsiyalar ishlab chiqilgan.

Kalit so‘zlar: innovatsion ekotizim, fan, ta’lim, ishlab chiqarish, integratsiya, iqtisodiy samaradorlik, texnologiyalar 
transferi, innovatsion infratuzilma, texnopark, startap.

Аннотация. В статье проанализированы экономические аспекты интеграции науки, образования и производства 
в условиях инновационной экосистемы, а также её влияние на инновационное развитие. На основе зарубежного 
опыта раскрыта роль взаимодействия этих трёх направлений в создании инновационной продукции, внедрении 
научных разработок в практику, ускорении трансфера технологий и повышении конкурентоспособности национальной 
экономики. Кроме того, разработаны научно-практические предложения и рекомендации, направленные на развитие 
инновационной экосистемы, укрепление интеграции науки, образования и производства, коммерциализацию 
научных разработок и повышение эффективности деятельности инновационной инфраструктуры.

Ключевые слова: инновационная экосистема, наука, образование, производство, интеграция, экономическая 
эффективность, трансфер технологий, инновационная инфраструктура, технопарк, стартап.

Abstract. This article analyzes the economic aspects of the integration of science, education, and industry within the 
framework of an innovation ecosystem and examines its impact on innovative development. Based on the experience of 
foreign countries, the study highlights the role of cooperation among these three sectors in creating innovative products, 
implementing research outcomes in practice, accelerating technology transfer, and enhancing the competitiveness of the 
national economy. Furthermore, the paper develops scientific and practical recommendations aimed at strengthening the 
science–education–industry nexus, promoting the commercialization of research outcomes, fostering the development of 
the innovation ecosystem, and improving the efficiency of innovation infrastructure.

Keywords: innovation ecosystem, science, education, industry, integration, economic efficiency, technology transfer, 
innovation infrastructure, technopark, startup.

K I R I S H
Hozirgi global iqtisodiy transformatsiya sharoitida milliy iqtisodiyotlarning barqaror va raqobatbardosh 

rivojlanishi, avvalo, ilm-fan yutuqlarini ishlab chiqarishga samarali joriy etish hamda inson kapitali salohiyatidan 
oqilona foydalanish darajasiga bevosita bog‘liqdir. Shu nuqtai nazardan, innovatsion iqtisodiyot sharoitida fan, 
ta’lim va ishlab chiqarish o‘rtasidagi o‘zaro aloqalar samaradorligini oshirish ustuvor vazifalardan biri sifatida 
namoyon bo‘lmoqda. Mazkur uchlikning uyg‘un faoliyati yangi bilimlar yaratish, ilg‘or texnologiyalarni ishlab 
chiqish va ularni amaliyotga joriy etish orqali iqtisodiy o‘sishni ta’minlashda muhim ahamiyat kasb etadi.

O‘zbekistonda ham innovatsion iqtisodiyotni rivojlantirish doirasida fan, ta’lim va ishlab chiqarish o‘rtasidagi 
integratsiyani kuchaytirishga alohida e’tibor qaratilmoqda. Xususan, O‘zbekiston Respublikasi Prezidentining 
2019-yil 8-oktabrdagi PF-5847-son Farmoni bilan tasdiqlangan “O‘zbekiston Respublikasi oliy ta’lim tizimini 

2030-yilgacha rivojlantirish konsepsiyasi”da oliy ta’lim tizimini iqtisodiyot tarmoqlari bilan uzviy bog‘lash, ilmiy 
tadqiqot natijalarini ishlab chiqarishga keng joriy etish hamda innovatsion faoliyat samaradorligini oshirish 
ustuvor vazifalar sifatida belgilangan.

M A V Z U G A  O I D  A D A B I Y O T L A R  S H A R H I
Ta’lim xizmati tushunchasi ko‘plab olimlar tomonidan inson kapitalini shakllantirish va iqtisodiy rivojlanishni 

ta’minlovchi muhim omil sifatida talqin etiladi. Xususan, V.V. Chekmarev va V.P. Hetinin ta’lim xizmatini bilim, 
ko‘nikma va malakalar orqali mehnat salohiyatini rivojlantiruvchi jarayon sifatida izohlaydi. S.A. Belyakov esa 
ta’lim xizmatlarining bozor qonuniyatlariga mos shakllanishini ta’kidlab, uning iqtisodiy samaradorlik bilan uzviy 
bog‘liqligini asoslaydi. Shu bilan birga, A. Shentsov ta’lim xizmatini ilmiy-pedagogik faoliyat mahsuli sifatida 
baholab, uning innovatsion iqtisodiyotdagi o‘rnini ko‘rsatadi. Milliy tadqiqotchi B. Usmonov ta’lim xizmatlarini 
ijtimoiy-iqtisodiy hodisa sifatida baholab, uning inson kapitalini rivojlantirish orqali iqtisodiy o‘sishga ta’sirini 
alohida qayd etadi.

Innovatsion rivojlanish nazariyasida J. Schumpeter ilmiy yangiliklarni iqtisodiy o‘sishning asosiy omili sifatida 
ko‘rsatadi. H. Etzkowitzning “Triple Helix” modeli esa universitet, davlat va biznes hamkorligini innovatsion 
rivojlanish mexanizmi sifatida izohlaydi.

Shundan kelib chiqib, fan, ta’lim va ishlab chiqarish integratsiyasi innovatsion iqtisodiyotda iqtisodiy 
samaradorlikni oshirishning muhim omili hisoblanadi.

T A D Q I Q O T  M E T O D O L O G I YA S I
Mazkur tadqiqotda O‘zbekiston Respublikasining 2022–2026-yillarga mo‘ljallangan innovatsion rivojlanish 

strategiyasi va Prezident farmonlari asosiy ilmiy-huquqiy manba sifatida qo‘llanildi. Tahlilda solishtirma, ekspert 
baholash, guruhlash va sistemaviy yondashuv usullaridan foydalanildi. Shuningdek, “Triple Helix” modeli 
hamda innovatsion iqtisodiyot nazariyasi nazariy asos bo‘lib xizmat qildi.

T A H L I L  V A  N A T I J A L A R
Oliy ta’lim muassasalarida yuqori malakali kadrlar tayyorlash bilan birga ilmiy-tadqiqot faoliyatini samarali 

tashkil etish, innovatsion loyihalarni ishlab chiqish va ularni amaliyotga joriy etish muhim ahamiyat kasb 
etmoqda. Bu jarayonda fan, ta’lim va ishlab chiqarish o‘rtasidagi integratsiyani kuchaytirish orqali intellektual 
va moddiy resurslardan samarali foydalanish hamda iqtisodiy samaradorlikni oshirish imkoniyati kengaymoqda 
(1-rasm).

1-rasm. Innovatsion ekotizimda fan-ta’lim-ishlab chiqarish integratsiyasining iqtisodiy jihatlari

Yuqoridagi rasmdan ko‘rinib turibdiki, turli olimlar ta’lim xizmatlari va innovatsion rivojlanishni turlicha 
yondashuvlar asosida izohlagan bo‘lsa-da, ularning barchasi fan, ta’lim va ishlab chiqarish o‘rtasidagi 
aloqalarning iqtisodiy samaradorlikni oshirishdagi muhim rolini tan oladi. Ayniqsa, Schumpeter va Etzkowitz 
yondashuvlari innovatsion iqtisodiyotda integratsiyaning nazariy asosini tashkil etadi. Innovatsion rivojlanish 
nazariyasida muhim o‘rin tutuvchi “Triple Helix” modeli (H. Etzkowitz va L. Leydesdorff) davlat, biznes va 
universitet o‘rtasidagi hamkorlikni innovatsion iqtisodiyotning asosiy mexanizmi sifatida izohlaydi. Mazkur 
yondashuvga ko‘ra, oliy ta’lim muassasalari yangi bilim va texnologiyalarni yaratuvchi markaz sifatida fan, ta’lim 
va ishlab chiqarish o‘rtasidagi samarali integratsiyani ta’minlaydi hamda innovatsion iqtisodiyotda iqtisodiy 
samaradorlikni oshirishga xizmat qiladi (2-rasm).

2-rasm.Innovatsion ekotizimda fan ta’lim 
va ishlab chiqarish integratsiyasining iqtisodiy jixatlari

2-rasmda keltirilgan “Triple Helix” modeli innovatsion iqtisodiyotda fan, ta’lim va ishlab chiqarish o‘rtasidagi 
o‘zaro bog‘liqlik va hamkorlikni ifodalaydi. Modelda universitetlar yangi bilim va texnologiyalarni yaratuvchi 
asosiy manba sifatida namoyon bo‘lsa, biznes (ishlab chiqarish) ularni amaliyotga joriy etish va tijoratlashtirishni 
ta’minlaydi. Davlat esa ushbu jarayonni tartibga soluvchi, moliyaviy va institutsional qo‘llab-quvvatlovchi muhim 
subyekt sifatida ishtirok etadi. Rasmda uchta tizimning o‘zaro uyg‘unlashuvi natijasida innovatsion iqtisodiyot 
shakllanishi ko‘rsatilgan bo‘lib, bu jarayon yangi texnologiyalarni yaratish, raqobatbardoshlikni oshirish va 
barqaror iqtisodiy o‘sishni ta’minlashga xizmat qiladi. Ayniqsa, fan, ta’lim va ishlab chiqarish o‘rtasidagi uzviy 
integratsiya iqtisodiy samaradorlikni oshirishning asosiy omillaridan biri sifatida namoyon bo‘ladi.

Shunday qilib, mazkur model innovatsion rivojlanishda barcha ishtirokchilar o‘rtasidagi hamkorlikni 
kuchaytirish zarurligini asoslab beradi hamda milliy iqtisodiyotda samaradorlikni oshirishning muhim 
yo‘nalishlarini belgilab beradi.

X U L O S A  V A  T A K L I F L A R
Olib borilgan tadqiqotlar shuni ko‘rsatadiki, innovatsion iqtisodiyot sharoitida barqaror iqtisodiy rivojlanish 

fan, ta’lim va ishlab chiqarish o‘rtasidagi samarali integratsiyaga bevosita bog‘liqdir. Mazkur integratsiya ilmiy 
bilimlar, innovatsion g‘oyalar va ishlab chiqarish tajribasining uyg‘unlashuvi orqali texnologik yangilanishlarni 
jadallashtiradi hamda iqtisodiy samaradorlikni oshiradi.

Tadqiqot natijalariga asoslanib, fan, ta’lim va ishlab chiqarish o‘rtasidagi hamkorlik samaradorligini oshirish 
bo‘yicha quyidagi takliflar ilgari suriladi:

Oliy ta’lim va ishlab chiqarish hamkorligini kuchaytirish – qo‘shma ilmiy-tadqiqot loyihalarini kengaytirish va 
innovatsion ishlanmalarni ishlab chiqarishga joriy etish mexanizmlarini takomillashtirish. 

Innovatsion infratuzilmani rivojlantirish – universitetlar huzurida texnoparklar, innovatsion markazlar va 
startap ekotizimini kengaytirish orqali ilmiy natijalarni tijoratlashtirishni jadallashtirish. 

“Triple Helix” modeli asosida hamkorlikni kuchaytirish – davlat, biznes va oliy ta’lim muassasalari 
o‘rtasidagi o‘zaro aloqalarni mustahkamlash hamda innovatsion faoliyatni qo‘llab-quvvatlash mexanizmlarini 
takomillashtirish. 

Xulosa qilib aytganda, fan, ta’lim va ishlab chiqarish integratsiyasini chuqurlashtirish innovatsion 
iqtisodiyotda iqtisodiy samaradorlikni oshirish va milliy iqtisodiyotning raqobatbardoshligini ta’minlashning 
muhim omili hisoblanadi.

